
Numri i lëndës: 2022:006061 

Datë: 10.06.2022 

Numri i dokumentit:     03121490 

 

N.nr. 1/2022 

GJYKATA THEMELORE NË GJILAN, DEGA NË VITI, Departamenti i Përgjithshëm – 

gjyqtari  Arben Xheladini, me zyrtaren ligjore, Edona Zuzaki, në çështjen jo kontestimore të 

propozuesit, M.M, nga fshati D...., Komuna e Vitisë, për vërtetimin e datës së vdkejes së kundër 

propozuesit, A.M, jashtë seance me datë 10.06.2022, merr këtë: 

A K T V E N D I M 

Hedhet poshtë propozimi i propozuesit, M.M, nga fshati D...., Komuna e Vitisë, për vërtetimin e 

datës së vdekjes së kundër propozuesit, A.M.  

A r s y e t i m 

Me datë 13.01.2022, propozuesi M.M, nga fshati D...., Komuna e Vitisë, ka dorëzuar një propozim 

për vërtetimin e datës së vdekjes së kundër propozuesit, A.M 

Gjykata, me vërejtjen e datës 05.05.2022, ka kërkuar nga propzuesi, që në afat prej 15 ditësh, nga 

pranimi i saj, të paguaj shumën prej 20 pasi që me rastin e parashtrimit të parashtresës nuk e ka 

paguar taksën gjyqësore.  Me këtë parashtresë, propozuesi ishte njoftuar me pasojat ligjore nga 

neni 5.5.1 të Udhëzimit Administrativ për Unifikimin e Taksave Gjyqësore, nr. 1/2017, 

respektivisht se paraashtresa do të hedhet poshtë. 

Nga fletëdërgesa për dorëzim personal, konstatohet se vërejtja për pagesën e taksës shtesë për 

padi, në tentimin e dytë, është pranuar me datë 18.05.2022 nga E.M, ndësa në fletëkthesë ishte 

shkruar se ky person është “gruaja”. Sipas të njejtës fletëdërgesë, tentimi i parë, për dorëzimin e 

shkresës së propozuesdit M.M, ishte bërë me datë 13.05.2022. 

Gjykata, dorëzimin në këtë formë e vlerëson si të rregullt, pasi që, një mundësi e tillë parashihet me 

nenin 110.2 të LPK, sipas të cilit: “Në qoftë se personi të cilit duhet dorëzuar personalisht shkresa 

nuk gjendet atje ku duhet bërë dorëzimi, dorëzuesi do të njoftohet se kur dhe ku do të mund ta 

gjejë këtë person dhe do t’ia lejë ndonjë personi të theksuar në nenin 111 paragrafi 1 dhe 2 të këtij 

ligji njoftimin me shkrim që për marrjen e shkresës të jetë në ditën dhe në orën e caktuar në 

banesën e vet, përkatësisht në vendin e vet të punës”. Ndërsa, neni 111.1 i LPK përcakton: “Po që 

se personi të cilit duhet bërë dorëzimi i shkresës nuk gjendet në banesën e vet, dorëzimi bëhet 

duke iu dhënë shkresat ndonjë anëtari të rritur të familjes së tij, i cili ka për detyrë ta marrë 

shkresën në dorëzim, e po që se as këta nuk gjendën në banesë, shkresa do t’i jepet fqinjit, po që se 

pajtohet me një gjë të këtillë. Dorëzimi i kryer në këtë mënyrë konsiderohet i vlefshëm”. 

Meqenëse vërejta për pagesën e taksës gjyqësore është dorëzuar me rregull ndërsa, propozuesi, deri  

në datën e nxjerrjes së këtij aktvendimi, nuk e ka përmbushur detyrimin e as nuk ka kërkuar për t’u 

liruar nga ky detyrim, duke bazuar në nenin e lartcekur lidhur edh eme neninn 142 të LPK dhe 3 të 

Ligjit të Procedurës Jo kontestimore, u  vendos si në dispozitiv të këtij aktvendimi. 

GJYKATA THELORE GJILAN-DEGA NË VITI 

N.nr.1/2022, datë 10.06.2022 

                                                G j y q t a r i,  

                                                              Arben Xheladini 

 

 

 

KËSHILLË JURIDIKE: Kundër këtij aktvendimi është e lejuar ankesa në afat prej 15 ditësh, 

pas ditës së pranimit, në Gjykaten e Apelit në Prishtinë. Ankesa, në kopje të mjaftueshme, 

dorëzohet në këtë Gjykatë. 

 

 


